ՏԵՂԵԿԱՆՔ-ՀԻՄՆԱՎՈՐՈՒՄ
«ՔԱՂԱՔԱՅԻՆ ԿԱՅՈՒՆ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ 

ՏՐԱՆՇ 2, ԱՐԳԱՎԱՆԴ-ՇԻՐԱԿ ՃԱՆԱՊԱՐՀԱՀԱՏՎԱԾԻ ՇԻՆԱՐԱՐԱԿԱՆ ԱՇԽԱՏԱՆՔՆԵՐԻ ԿԱՏԱՐՄԱՆ ՆՊԱՏԱԿՈՎ «ԼԵՎԱՆՏԻՆԱ ԻՆԽԵՆԻԵՐԻԱ Ի ԿՈՆՍՏՐՈՒԿՍԻՈՆ ՍԼ» (ԻՍՊԱՆԻԱ) ԸՆԿԵՐՈՒԹՅԱՆԸ ԼԻՑԵՆԶԱՎՈՐՄԱՆ ԵՆԹԱԿԱ ԳՈՐԾՈՒՆԵՈՒԹՅՈՒՆ իրականացնելու ԹՈՒՅԼՏՎՈՒԹՅՈՒՆ ՏԱԼՈՒ մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 
	Իրավական ակտի հիմնավորումը

	1.
	Անհրաժեշտությունը

	
	 2015 թվականի հոկտեմբերի 13-ին ՀՀ կառավարությունը և Ասիական զարգացման բանկը (այսուհետև՝ ԱԶԲ) ստորագրել են Քաղաքային կայուն զարգացման ներդրումային ծրագրի Տրանշ 2 Վարկային համաձայնագիրը (Համաձայնագիր)։ 

Քաղաքային կայուն զարգացման ներդրումային ծրագիրը բաղկացած է երկու տրանշերից. 1. Տրանշ 1-ի շրջանակներում իրականացվել է Արտաշատի խճուղու և Արշակունյաց պողոտայի վերակառուցում/լայնացումը, Շիրակի փողոցի երկարացումը դեպի Արտաշատի խճուղի, ինչպես նաև Հյուսիս-հարավ ճանապարհային միջանցքի փոխհատման լայնացումը: 2. Տրանշ 2-ը ներառում է Արգավանդ-Շիրակ, Դավթաշեն-Աշտարակ և Բաբաջանյան-Աշտարակ ճանապարհահատվածների կառուցումը:

Համաձայնագրով և Ասիական զարգացման բանկի ֆինանսավորմամբ իրականացվող Քաղաքային կայուն զարգացման ներդրումային ծրագրի Տրանշ 2-ի շրջանակներում նախատեսվում է կառուցել ճանապարհահատված՝ Արգավանդի ճանապարհային հանգույցից (Իսակով-Բաբաջանյան փողոցների հատման վայրում առկա ճանապարհային հանգույց) դեպի Շիրակի փողոց (այսուհետ՝ Արգավանդ-Շիրակ ճանապարհահատված): 



	2.
	Ընթացիկ իրավիճակը և խնդիրները

	
	ՀՀ կառավարության 2015 թվականի օգոստոսի 31-ի N 997-Ն որոշմամբ հաստատվել է Քաղաքային կայուն զարգացման ներդրումային ծրագրի Հայաստանի Հանրապետության Արարատի մարզի Արգավանդ-Երևանի Շիրակի փողոց (Արգավանդ-Շիրակ) ճանապարհահատվածի հողի օտարման և տարաբնակեցման ծրագիրը։ Ծրագրով նախատեսված իրացման աշխատանքներն ավարտվել են, որին պետք է հետևի շինարարական աշխատանքների մեկնարկը։

2019 թվականի հունվարի 25-ին հայտարարված մրցույթի շրջանակներում Արգավանդ-Շիրակ ճանապարհահատվածի շինարարական աշխատանքների իրականացման համար հաղթող է ճանաչվել իսպանական «Լևանտինա Ինխենիերիա Ի Կոնստրուկսիոն ՍԼ» ընկերությունը։
Վերջինս զբաղվում է ճանապարհային, ներառյալ կամրջային կառուցվածքների արտոնագրված շինարարությամբ (հաստատումը կցվում է)։

«Լևանտինա Ինխենիերիա Ի Կոնստրուկսիոն ՍԼ» ընկերությունը համապատասխան և զգալի փորձառություն ունի շինարարական ծրագրերի իրականացման գործում (իրականացված ծրագրերի ցանկը կցվում է)։

Երևանի քաղաքապետարանի և «Լևանտինա Ինխենիերիա Ի Կոնստրուկսիոն ՍԼ» ընկերության միջև 16.07.2019 թվականին ստորագրվել է «L3293-ICB/CW-T3 Retender․ Երևանի արևմտյան շրջանցող ճանապարհի ճանապարհային հանգույցների կառուցում։ Արգավանդ-Շիրակ ճանապարհահատված»  պայմանագիրը։
Ներկայումս ստորագրված պայամանագրի շրջանակներում ձեռնարկված են անհրաժեշտ բոլոր միջոցառումները, ուստի բուն շինարարական  աշխատանքները սկսելու համար Հայաստանի Հանրապետության կառավարության հաստատմանն է ներկայացվում Արգավանդ-Շիրակ ճանապարհահատվածի շինարարական աշխատանքների կատարման նպատակով «Լևանտինա Ինխենիերիա Ի Կոնստրուկսիոն ՍԼ» ընկերությանը  լիցենզավորման ենթակա գործունեություն իրականացնելու թույլտվություն տալու մասին որոշման նախագիծը: 

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	«Լիցենզավորման մասին» Հայաստանի Հանրապետության օրենքի 7-րդ հոդվածի 6․1 կետի համաձայն օտարերկրյա իրավաբանական անձինք Հայաստանի Հանրապետության կառավարության որոշմամբ կարող են իրականացնել սույն օրենքով նախատեսված լիցենզավորման ենթակա գործունեություն օտարերկրյա պետությունների կողմից տրված համապատասխան լիցենզիայի առկայության դեպքում։

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Երևանի քաղաքապետարանի և «ԵԿՆ ԾԻԳ» ՀՈԱԿ-ի աշխատակազմի կողմից:

	6.
	Ակնկալվող արդյունքը

	
	ՀՀ կառավարության որոշման նախագծի ընդունման դեպքում հնարավոր կլինի Արգավանդ-Շիրակ ճանապարհահատվածում իրականացնել շինարարական աշխատանքները:

	7.
	Այլ տեղեկություններ (եթե այդպիսիք առկա են)

	
	- 

	                                   Տեղեկանք հասարակության մասնակցության մասին

	8.
	Հասարակությանը նախագծի վերաբերյալ իրազեկումը

	
	ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» թիվ 273-Ն որոշմամբ սահմանվում է Ասիական զարգացման բանկի ֆինանսավորմամբ իրականացվող ծրագրերի շրջանակներում հանրային մասնակցության և փաստաթղթերի բացահայտման կարգը: 
Կարգի պահանջը կատարելու նպատակով բնակիչների հետ անցկացվել են հանդիպումներ տեղում. ներկայացվել են շինարարական աշխատանքների իրականացման ընթացքում անհրաժեշտ բնապահպանական պահանջները, բնապահպանական կիրառման պլանը, շինարարության ընթացքում իրականացվող մեղմացնող գործողությունները, ինչպես նաև բողոքների իրականացման և կառավարման գործընթացը: Տեղեկատվություն է տրամադրվել նաև հեռախոսով:

